
Sper il rapport preschaint survain la direcziun da scoula üna survista da tuot las datas 
ramassedas in fuorma anonimiseda cun visualisaziuns chi sun simplas d'interpreter ed 

Introducziun 

  
L'inspectorat da scoula s'allegra da preschanter ad Ellas/Els il 

rapport d'evaluaziun davart il clima da scoula, davart l'instruc-

ziun, la direcziun da scoula e davart il management da qualited 

intern da Vossa scoula. Nos rapport resüma ils resultats da 

l'evaluaziun per mauns dal cussagl da scoula, da la/dal maina-

scoula e da las persunas d'instrucziun in fuorma concisa ed 

anonimiseda.  
 

Incumbenza leghela: Cul rapport preschaint accumplescha 

l'inspectorat da scoula l'incumbenza leghela d'examiner e da 

sgürer la qualited da la scoula populera grischuna. Que fo l'in-

spectorat da scoula cun evaluaziuns periodicas (vair ledscha da 

scoula art. 91 ed ordinaziun da scoula art. 72). 

Format dal rapport: Quist rapport explicha ils resultats da 

Vossa scoula in üna fuorma bain inclegiantaivla. El preschainta 

datas specificas e cugnuschentschas interessantas chi sun 

our'd vista da l'inspectorat da scoula d'interess particuler per 

Vossa scoula. Per cumpletter il rapport preschaint survain 

mincha scoula tuot las datas eruidas i'l ram da l'evaluaziun da 

maniera anonimiseda aint illa survista da datas. Ils sectuors da 

qualited e las dimensiuns focussedas in quist turnus 

d'evaluaziun as chatta illa survista 'Ram da qualited -  Buna 

scoula cun instrucziun orienteda a cumpetenzas' sün pagina 6 e 

sülla pagina d'internet da l'USS (AVS). 

 

Al cumanzamaint da la preschantaziun dals resultats sün üna 

pagina dobla sto adüna üna constataziun centrela. Quella cumpi-

glia la valütaziun da l'inspectorat da scoula davart ün sectur ubain 

üna dimensiun sün basa da datas verifichedas. La survista grafi-

ca preschainta las valütaziuns cumplettas dad ün tema e da tuot 

ils partecipants. Illa part 'Deblezzas/fermezzas da la scoula' ac-

centuains nus in maniera placativa ün aspet chi ho auncha 

potenziel da svilup, però eir üna caracteristica chi funcziuna 

particulermaing bain in Vossa scoula. Zieva seguan datas 

quantitativas e qualitativas chi, in fuorma da graficas e pretaisas 

trianguledas, sustegnan l'incletta da las constataziuns centrelas. 

Per l'interpretaziun da las graficas atschegnainsa a l'agüd sün 

pagina 7 dal rapport. 
 

Preschantaziun dals resultats: Il rapport vain preschanto a tuot 

las persunas d'instrucziun scu eir a la direcziun da scoula (cus-

sagl da scoula e mainascoula) i'l ram da l'occurrenza da rapport. 

In sequenzas moderedas vegnan singuls resultats approfundieus 

e sclarieus. Il format dal rapport digitel pussibiltescha a minchün 

d'ingrandir e naviger tuot seguond bsögn persunel. 
 

Standard da qualited: Il rapport cun las constataziuns centrelas, 

las explicaziuns e las datas scheltas as basan sülla triangulaziun 

da datas quantitativas, qualitativas, scu eir sülla triangulaziun 

metodica e persunela dal team d'evaluaziun. La basa per la valü-

taziun fuorman las pretaisas da qualited comunichedas culla bro-

schüra d'evaluaziun, eir p. 6 in quist rapport. 

Termins ed indicaziuns 

Termins   Indicaziuns  

Prüm contact 25-06-2024  Consultaziun persunas 
d'instrucziun 

Questiunaris distribuieus:  10 
Questiunaris returnos: 10 

Infurmaziun direcziun da scoula  07-01-2025  Consultaziun mainascoula Questiunaris distribuieus:  1 
Questiunaris returnos: 1 

Infurmaziun team da scoula 18-02-2025  Consultaziun cussagl da scoula Questiunaris distribuieus: 5 
Questiunaris returnos: 5 

Consultaziun online dals genituors 11 fin 27-03-2025  Consultaziun genituors Questiunaris distribuieus: 62 
Questiunaris returnos: 48 (77%) 

Evaluaziun illa scoula 
24 fin 28-03-2025 

 Consultaziun scolaras e scolars 
(consultaziuns multiplas) 

Numer scolars/-as:  62 
Numer da questiunaris: 60  

Occurrenza da rapport 14-04-2025  Valütaziun da l'instrucziun da 
l'inspectorat da scoula 

Lecziuns visitedas: 12  
Valütaziuns da l'instrucziun: 12 

Tschanteda directiva 28-04-2025  Intervista in gruppa  
persunas d'instrucziun  

 

Totel persunas d'instrucziun: 10 
Partecipantas e partecipants: 10 

Infurmaziun als genituors 30-06-2025  Intervista in gruppa  
cussagl da scoula/mainascoula 

 
 

Totel cussagl /mainascoula: 5/1 
Partecipantas e partecipants: 4/1 

Annunzcha intenziun da svilup 30-06-2025  Intervista da sclarimaint 
mainascoula 

Totel mainascoulas:  1 
Partecipantas e partecipants: 1  

Ram da qualited – Buna scoula cun instrucziun orienteda a cumpetenzas 

Agüd per l'incletta 

 

Möds da valütaziun 

La seguainta survista dess güder a la lectura ed al lectur a ler las graficas e'ls instrumaints d'evaluaziun culs differents möds da valütaziun. Il 

s-chelin 1 significha üna pratcha d'instrucziun insufficiainta in reguard a las dimensiuns e las subdimensiuns, il s-chelin 2 significha üna 

pratcha chi funcziuna, il s-chelin 3 rapreschainta üna buna pratcha d'instrucziun e'l s-chelin 4 rapreschainta üna pratcha excellenta in 

reguard a las dimensiuns e las subdimensiuns. 

Consultaziuns Simbols Diagrams Valütaziuns da 

l'instrucziun 

S-chelaziun  

in cifras 

nu correspuonda 
 

- resorta poch 1 

correspuonda per part 
 

-/+ resorta in möd modest 2 

correspuonda 
 

+ resorta per granda part 3 

correspuonda precis 
 

+ + resorta cumplettamaing 4 

 

 

Constataziun centrela 

La constataziun centrela es üna valütaziun summativa chi's basa sün datas trianguledas e chi as referescha a la pretaisa da qualited d'ün sectur ubain d'üna dimensiun. 

 

Diagrams 

Valütaziuns da l'inspectorat da scoula fattas ill'instrucziun vegnan preschantedas in graficas 

cotschnas. 
Taxaziuns da scolaras e scolars, da persunas d'instrucziun, da mainascoulas, cussagls da scoula e 

da genituors vegnan preschantedas in graficas in türkis-petrol. 
Ils genituors haun gieu la pussibilited da cruscher 'Na valütabel' (n.v.) sch'els nun haun pudieu 

güdicher l'item.   

  

Valütaziun generela

Inspectorat da scoula

n=12
Direcziun da la classa

0%

25%

50%

75%

100%

- -/+ + ++ n.v.

Genituors

n=48

Nos figl/nossa figlia imprenda püssas voutas l'eivna cun tablets, 

notebooks u computers.

Adöver reguler

0%

25%

50%

75%

100%

- -/+ + ++ i.t.

Cultura e clima da scoula 

  

Constataziun centrela 

 

Survista 

Il clima illa scoula a Schlarigna vain percepieu da las 
persunas involvedas scu bun. 

Il bainesser, la cuntantezza culla scoula e la relaziun traunter 
pêr vegnan valütos fich positiv da las persunas involvedas illa 
scoula da Schlarigna. Tuot quistas gruppas d'interess s'identifi-
cheschan culs böts e cullas valuors da lur scoula. Eir las valüta-
ziuns in reguard a la cumünaunza in scoula demuossan ün 
grand consens.  

Il team pitschen e constant favurisescha üna buna comunica-
ziun traunter pêr. Listess nu sun tuot las persunas d'instrucziun 
da l'avis cha la comunicaziun saja adüna segneda da fiduzcha 
ed aviertezza. Il mneder exprima grand plaschair da l'atmosfera 
familiera e dal bun contact culs genituors e culla vschinauncha. 
El do inavaunt bgeras infurmaziuns al team sün via digitela, 
però be que chi'd es propcha relevant per lur lavur.  

Conflicts cun scolaras, scolars e cun genituors prouva la scoula 
da Schlarigna da resolver dalum, intaunt chi sun auncha 
pitschens. Per cas speciels sto a disposiziun üna lavurainta 
sociela. La grand'experienza dal team permetta ün'organisaziun 
da la scoula e d'arrandschamaints pragmatica ed efficiainta, 
minchün surpiglia autorespunsabilited. 

Sper l'eivna da visitas in scoula, sairedas da genituors ed ils 
discuors da valütaziun nun es previsa üngüna partecipaziun 
dals genituors in scoula a Schlarigna, neir per las scolaras ed ils 
scolars. 

 

 

 

Deblezza/fermezza da la scoula da Schlarigna 

- 
Resalvas do que in reguard a la comunicaziun avierta e 
trattamaint da conflicts insistent.  

+ 
Tuot ils partecipos indichan üna granda cuntantezza culla 
scoula e conferman ün bun clima in scoula a Schlarigna. 

Per l'inclegiantaivlezza da la constataziun centrela 

 

Seguond las consultaziuns nu persvada la comunicaziun a tuots. 
Singulas persunas d'instrucziun deploreschan ch'üna granda part da la 
comunicaziun cul mneder succeda digitelmaing. La comunicaziun als 
genituors sur KLAPP es üna novited chi simplifichescha il flüss d'infur-
maziun. 

Citat IGPI: "La comunicaziun traunter la magistraglia es fich buna, quella 
traunter magistraglia e cussagl da scoula nun exista." 

Il bainesser illa scoula da Schlarigna e la cuntantezza culla scoula 
ragiundschan in generel buns resultats. Be singuls rapreschantants 
dals genituors e da la magistraglia expriman resalvas davart la cun-
tantezza culla scoula.  

Tuot las scolaras e'ls scolars as saintan bain in scoula, la granda 
magiurited dafatta fich bain.  

    

Da las consultaziuns resorta üna granda identificaziun culs böts e 
cullas valuors da la scoula. Lotiers tuochan eir stima e respet vicen-
daivel scu elemaints centrels per la relaziun traunter pêr.  

Citat IGPI: "Nus vains ün team familier e cool." 

Citat IGCS-MS: "Nos team funcziuna bain, tegna insembel, e tuots 
vaun illa dretta direcziun." 

Tenor las consultaziuns e'ls discuors culs iffaunts do que qualvoutas 
dispüttas e conflicts, però resorta eir ch'els haun strategias per resolver 
difficulteds e per fer darcho la pêsch. Tenor bsögn als sustegna eir il 
magister / la magistra da classa ubain la lavurainta sociela. Adüna nu 
pera que però da gratager a plaina satisfacziun, da quel avis sun eir ils 
genituors e las persunas d'instrucziun. 

Il mneder es persvas cha conflicts vegnan trattos da maniera efficiainta.   

     

  

n=48

Genituors

Nus essans cuntaints culla scoula.

Cuntantezza

0%

25%

50%

75%

100%

- -/+ + ++ n.v.

n=60

Scolaras e scolars

Eau am saint bain in nossa scoula.

Bainesser

0%

25%

50%

75%

100%

- -/+ + ++

n=5

La comunicaziun in scoula es segneda da fiduzcha ed aviertezza.

Cussagl da scoula
Comunicaziun

0%

25%

50%

75%

100%

- -/+ + ++

Magistraglia

n=10

La comunicaziun in scoula es segneda da fiduzcha ed aviertezza.

Comunicaziun

0%

25%

50%

75%

100%

- -/+ + ++

n=1

Las persunas d'instrucziun s'identificheschan culs böts e cullas 

valuors da la scoula.

MainascoulaIdentificaziun cun böts e 
valuors

0%

25%

50%

75%

100%

- -/+ + ++

La relaziun in nossa scoula es segneda da stima e respet.

Magistraglia

n=10
Relaziun traunter pêr

0%

25%

50%

75%

100%

- -/+ + ++

n=1

La scoula resolva conflicts da maniera efficiainta ed insistenta.

Mainascoula
Trattamaint da conflicts

0%

25%

50%

75%

100%

- -/+ + ++

n=60

Scolaras e scolars

Nossa scoula resolva bain dispüttas.

Trattamaint da conflicts

0%

25%

50%

75%

100%

- -/+ + ++

Instruir/imprender: Tscherner e tematiser il cuntgnieu 

  

Constataziun centrela 

 

Survista 

La 'Tscherna e tematisaziun dals cuntgnieus d'instruc-
ziun' illa scoula da Schlarigna es per granda part buna. 

La tscherna dals cuntgnieus da l'instrucziun es adequata cur 
ch'ella es adatteda per l'eted dals iffaunts ed ho üna relevanza 
pel ram. Düraunt las lecziuns visitedas correspundaivan ils 
cuntgnieus trattos pelpü al stedi d'imprender da las scolaras e 
dals scolars. L'instrucziun s'accordaiva in generel culs böts 
d'impren-der concrets.  

Las bgeras persunas d'instrucziun haun fat transparent lur 

böts d'imprender formulos in üna buna qualited e chi servan 

als iffaunts per lavurer vi da lur lezchas. Ellas paun explicher 

a lur scolaras e scolars auncha pü suvenz la relevanza dals 

temas chi vegnan trattos ill'instrucziun.  

Ün'instrucziun structureda ho ün 'fil cotschen'. Illas bgeras 

lecziuns visitedas d'eira l'andamaint cler e logic. Lezchas, 

explicaziuns, dumandas ed impuls da las persunas d'instruc-

ziun sun pelpü concis e coerents. Els vegnan preschantos 

tenor bsögn cun exaimpels adattos da maniera chapibla ed 

inclegiantaivla. 

Las persunas d'instrucziun applicheschan üna buna lingua 

scolastica. Ellas explichan pleds esters u terms specifics 

exact avuonda a las scolaras ed als scolars. L'adöver da la 

lingua d'instrucziun succeda seguond il concept da bilingui-

ted. 

 

 

 

Deblezza/fermezza da la scoula da Schlarigna 

- 
L'importanza dals cuntgnieus d'instrucziun per la scoula u 
per la vita da minchadi nu vain illustreda uschè suvenz. 

+ 
Ils cuntgnieus tschernieus da las persunas d'instrucziun 
sun adattos per ragiundscher las cumpetenzas avisedas.  

Per l'inclegiantaivlezza da la constataziun centrela 

 

La relevanza dals cuntgnieus per las scolaras e pels scolars po gnir 
illustreda in colliand cun cuntgnieus da la scoula, per exaimpel cun 
oters temas da listess ram, cun cuntgnieus da differents rams, culla vita 
dal minchadi u cun ün sguard sün böts d'imprender dal futur. La comu-
nicaziun da l'importanza dals cuntgnieus pel context da scoula u per la 
vita da minchadi nun es resortida in mincha lecziun visiteda.  
Ils iffaunts svess sun tuottüna da l'avis cha'ls cuntgnieus trattos sajan 
importants per els. 

Ill'instrucziun visiteda vainsa observo cha las incumbenzas sun gene-
relmaing accordedas cul stedi d'imprender da las bgeras scolaras e 
dals bgers scolars. Els svess conferman per granda part ch'els hegian 
autonomia avuonda cun tscherner cuntgnieus, metodas, proceders 
schabain cha nus nu vains constato bger'autonomia e respunsabilited 
ill'instrucziun. 

    

Ils cuntgnieus tschernieus s'orienteschan pelpü a las cumpetenzas 
dal Plaun d'instrucziun 21 GR (PI21 GR). 

Scha'ls böts da l'instrucziun vegnan comunichos a las scolaras ed ils 
scolars, schi promouva que lur respunsabilited pel process d'impren-
der. Las scolaras ed ils scolars svess haun l'impreschiun da cugnuo-
scher ils böts da l'instrucziun. 

Bgeras lecziuns visitedas sun passantedas logicamaing. Suvenz haun 
las scolaras ed ils scolars survgnieu visualisaziuns per s'orienter. Las 
spiegaziuns da las persunas d'instrucziun sun acusticamaing bain cha-
piblas e vegnan preschantedas in möd cumpetent e sainza sbagls. 
Ellas prevezzan occasiuns avuonda per cha'ls iffaunts possan schlarger 
lur vocabulari, que cun spiegher expressiuns specificas, pleds esters ed 
in druvand conguels linguistics.  

   

Las persunas d'instrucziun sun 
buns exaimpels linguistics. Iffaunts 
da lingua estra vegnan promo-
vieus bain per pudair seguir 
l'instrucziun in rumauntsch ed eir 
in tudas-ch.  

  

A las scolaras ed als scolars vain surdo autonomia e 

respunsabilited in ün ram adequat.

Inspectorat da scoula

n=12

Autonomia e 
respunsabilited

0%

25%

50%

75%

100%

- -/+ + ++ n.v.

Tschertas robas d'heja pudieu decider svess.

Scolaras e scolars

n=60
Autonomia ill'instrucziun

0%

25%

50%

75%

100%

- -/+ + ++

Inspectorat da scoula

n=12

La relevanza dal cuntgnieu vain explicheda a las scolaras ed als 

scolars.

Explicher la relevanza

0%

25%

50%

75%

100%

- -/+ + ++ n.v.

Scolaras e scolars

n=60

Que ch'eau d'he imprains illa lecziun es important per me. 

Importanza

0%

25%

50%

75%

100%

- -/+ + ++

L'instrucziun s'accorda cul böt d'imprender.

Inspectorat da scoula

n=12

Accordanza culs böts 
d'imprender

0%

25%

50%

75%

100%

- -/+ + ++ n.v.

Scolaras e scolars

n=60

Eau cugnuosch ils böts d'imprender da la lecziun.

Transparenza dals böts 
d'imprender

0%

25%

50%

75%

100%

- -/+ + ++

Ils cuntgnieus vegnan preschantos da maniera correcta e 

precisa.

Inspectorat da scoula

n=12
Cuntgnieus corrects

0%

25%

50%

75%

100%

- -/+ + ++ n.v.

Instruir/imprender: Activaziun cognitiva 

  

Constataziun centrela 

 

Survista 

L'activaziun cognitiva illa scoula da Schlarigna es per 
granda part buna. 

Düraunt l'eivna da l'evaluaziun haun las persunas d'instruc-

ziun do pelpü incumbenzas substanzielas a lur scolaras e 

scolars. Las lezchas correspuondan per granda part al stedi 

intellectuel da la classa. Davart disferenzcher las lezchas 

pels singuls iffaunts vainsa constato auncha potenziel, vair   

p. 14/15. 

Las incumbenzas cun activaziun cognitiva cha nus vains 

inscuntro inizieschan cò e lo process da resolver problems 

(p.ex. argumanter, chatter differentas soluziuns, transferir 

savida sün nouvas situaziuns). Per mantgnair l'activaziun 

cognitiva es que important cha las persunas d'instrucziun 

sustegnan a las scolaras ed als scolars cuntinuantamaing in 

lur activiteds. Que es reuschieu dret bain düraunt l'eivna da 

l'evaluziun. Bgeras persunas d'instrucziun haun animo a las 

scolaras ed als scolars da s'occuper da maniera ingascheda 

ed activa dals cuntgnieus d'imprender.  

Las persunas d'instrucziun a Schlarigna daun pütöst da rer 

occasiun da refletter l'egen imprender e lavurer a lur scolaras 

e scolars. L'imprender vain promouvieu scha'ls iffaunts veg-

nan minchataunt intimos da declarer cu ch'els haun imprains 

qualchosa u da valüter lur egna lavur.  

 

 

 

Deblezza/fermezza da la scoula da Schlarigna 

- 
Sequenzas da metacogniziun cumperan püchöntsch da 
rer ill'instrucziun a Schlarigna. 

+ 
Las scolaras ed ils scolars vegnan activos cognitivamaing 
bain e sustgnieus activamaing da lur magister/magistra. 

Per l'inclegiantaivlezza da la constataziun centrela 

 

Las persunas d'instrucziun sustegnan a las scolaras ed als scolars 
düraunt il process da lavur. Scha que fo dabsögn appelleschan ellas a 
lur classas a la perseveranza cun evader incumbenzas pretensiusas. 
Impü vainsa constato ün andamaint quiet ed ün'atmosfera da lavur 
concentreda düraunt nossas visitas.  

Illas bgeras furmaziuns da classa cun ün fich grand accumpagnamaint 
da persunel füss que però pussibel da ragiundscher ün'activaziun 
cognitiva pü specifica, vair p. 14/15. 

Il böt da l'activaziun cognitiva es d'animer a scolaras e scolars da 
s'approfundir in cuntgnieus d'imprender. Seguond nus es que reu-
schieu dret bain illas lecziuns visitedas. Ils iffaunts svess haun l'im-
preschiun cha la pretaisa da la lezcha nu correspuonda adüna a lur 
stedi d'imprender. Cun druver pü suvenz fuormas d'imprender coope-
rativas survgnissan scolaras e scolars dapü occasiuns per congualer 
e preschanter ponderaziuns e vias da soluziun. 

    

Incumbenzas cun potenziel d'activaziun cognitiva sun lezchas preten-
siusas chi nu svaglian be savida existenta, dimpersè promouvan 
activiteds mentelas pü profuondas. Seguond nossas observaziuns 
vain accumplida quista pretaisa bain a Schlarigna. La granda part da 
las scolaras e dals scolars ho l'impreschiun da savair cu pudair 
ragiundscher lur böts d'imprender. 

L'imprender vain sustgnieu scha las persunas d'instrucziun pussibilite-
schan adüna darcho process da ponderer metacognitivs. Elemaints da 
reflexiun inua cha las scolaras ed ils scolars dessan declarer che ch'els 
faun, perche e che böts ch'els perseguiteschan vainsa observo pütöst 
da rer.  

    

  

Inspectorat da scoula

n=12

Valütaziun generela

Activaziun cognitiva

0%

25%

50%

75%

100%

- -/+ + ++ n.v.

Scolaras e scolars

n=60

Eau d'he stuvieu ponderer fich tar tschertas dumandas u lezchas.

Lezchas pretensiusas

0%

25%

50%

75%

100%

- -/+ + ++

Inspectorat da scoula

n=12

L'activaziun cognitiva da las scolaras e dals scolars vain 

sustgnida.

Activited da SeS

0%

25%

50%

75%

100%

- -/+ + ++ n.v.

Scolaras e scolars

n=60

Eau nu d'he do luoch tar dumandas u lezchas difficilas.

Perseveranza

0%

25%

50%

75%

100%

- -/+ + ++

Las incumbenzas sun substanzielas e s'accordan cul nivel 

cognitiv da las scolaras e dals scolars.

Inspectorat da scoula

n=12
Lezchas substanzielas

0%

25%

50%

75%

100%

- -/+ + ++ n.v.

Scolaras e scolars

n=60

Eau d'he imprains cu ch'eau poss ragiundscher mieu böt 

d'imprender.

Ragiundscher ils böts

0%

25%

50%

75%

100%

- -/+ + ++

Incumbenzas cun potenziel d'activaziun cognitiva stimuleschan 

l'imprender metacognitiv da las scolaras e dals scolars.

Inspectorat da scoula

n=12
Imprender meta-cognitiv

0%

25%

50%

75%

100%

- -/+ + ++ n.v.

Scolaras e scolars

n=60

Eau d'he declaro cu ch'eau d'he resolt üna dumanda u lezcha.

Meta-cogniziun

0%

25%

50%

75%

100%

- -/+ + ++

Instruir/imprender: Pratcha cun eterogenited 

  

Constataziun centrela 

 

Survista 

La pratcha cull'eterogenited illa scoula da Schlarigna 
nun es auncha buna. 

L'instrucziun a Schlarigna nu vain adatteda avuonda a las 
differentas premissas d'imprender da las scolaras e dals 
scolars. Düraunt l'eivna da l'evaluaziun vainsa be da rer 
observo materialias d'imprender disferenzchedas in reguard 
al quantum, al gro da difficulted, a l'eted u al temp. Güst 
cullas classas relativamaing pitschnas e culla surdotaziun 
dal persunel dess que bger potenziel per accorder las pre-
taisas als bsögns individuels dals iffaunts. Uschè as pudess 
que eviter ch'els sajan sur- u suotdumandos ed eir deports 
na giavüschos. 

Las persunas d'instrucziun accumpagnan a las scolaras ed 
als scolars in generel bain düraunt lur process d'imprender. 
Ellas haun in ögl a tuot la classa, identificheschan e susteg-
nan uschè ad iffaunts cun difficulteds da maniera adequata. 
Que es positiv. 

Per promouver als iffaunts cun bsögns speciels i'l ram da la 
promoziun integrativa (Pin) staun a disposiziun resursas fich 
generusas. Il potenziel dal sustegn pussibel nu vain auncha trat 
a nüz da maniera optimela per la Pin dals iffaunts. Scha la 
pedagoga curativa surpiglia memma suvenz la funcziun da 
magistra auxiliera – scu tal teamteaching, la fuorma da lavur 
tschernida il pü suvenz düraunt nossas visitas – nu vo la promo-
ziun pü avuonda a favur dals iffaunts cun bsögns speciels.  

Las spüertas vastas da la promoziun da duns chi sun etablidas 
a Schlarigna già daspö ans merita grand'arcugnuschentscha.  

 

 

 

Deblezza/fermezza da la scoula da Schlarigna 

- 
La disferenzchaziun da l'instrucziun e l'organisaziun da la 
promoziun integrativa haun auncha potenziel da svilup.  

+ 
Tar difficulteds da scolaras e scolars reageschan las 
persunas d'instrucziun in möd proactiv ed adatto.  

  

IS ( n=12)
++

+/-

+

-

Valütaziun generela Disferenzchaziun
Accumpagnamaint 

dal process 
d'imprender

Per l'inclegiantaivlezza da la constataziun centrela 

 

Pelpü pisseran las persunas d'instrucziun per ün bun accumpagna-
maint dal process d'imprender da las scolaras e dals scolars. Ellas nu 
reageschan be scha scolaras e scolars segnaliseschan difficulteds, ma 
eir in möd proactiv sch'els badan melsgürezzas tals iffaunts. Scu cha la 
valütaziun da las scolaras e dals scolars demuossa ho ün bun accum-
pagnamaint ün effet positiv sül progress d'imprender.  

 

Nossas valütaziuns davart la disferenzchaziun ill'instrucziun visiteda 
nu sun ourdvart otas adonta da las gruppas survisiblas e la surdota-
ziun da persunel.  

    

La consultaziun da las scolaras e da scolars demuossa cha l'instruc-
ziun succeda in ün tempo adatto, ni memma svelt ni memma plaun. 
Bod tuot ils iffaunts haun l'impreschiun d'avair temp avuonda per 
ponderer.  

 

Il temp pel barat reguler traunter la persuna d'instrucziun da classa e la 
pedagoga curativa es reservo in l'urari. La promoziun integrativa 
succeda suvenz in classa ed eir in staunza da promoziun scha que 
significha ün avantag pels iffaunts da Pin. La scoula da Schlarigna 
dispuona da diversas bellas localiteds chi paun gnir trattas a nüz. 

  

Suvenz vainsa observo fuormas da teamteaching inua cha la quali-
ficaziun e la funcziun da la pedagoga curativa nu's laschan fer valair 
avuonda a favur dals iffaunts cun bsögns d'imprender speciels.  

Eir pels iffaunts da lingua estra staun a disposiziun bunas resursas per 
als promouver in rumauntsch e tudas-ch. Scha'l bsögn crescha paun 
las resursas gnir augmantedas flexiblamaing. Nus vains vis fich buns 
exaimpels d'üna promoziun linguistica (Pli) efficiainta e sapchainta.  

  

Inspectorat da scoula

n=12

A do ün'accordanza adatteda e disferenzcheda da las pretaisas a 

las scolaras ed als scolars.

Disferenzchaziun

0%

25%

50%

75%

100%

- -/+ + ++ n.v.

Per me d'eiran las dumandas u lezchas güst inandret (na 

memma greivas u memma simplas).

Scolaras e scolars

n=60
Nivel da pretaisa adatto

0%

25%

50%

75%

100%

- -/+ + ++

Inspectorat da scoula

n=12

Las scolaras e'ls scolars vegnan accumpagnos da maniera 

adequata in lur process d'imprender.

Accumpagner il process 
d'imprender

0%

25%

50%

75%

100%

- -/+ + ++ n.v.

Scolaras e scolars

n=60

Cun exerciter d'heja savieu bain a la fin da la lecziun ils nouvs 

cuntgnieus.

Exerciter cun success

0%

25%

50%

75%

100%

- -/+ + ++

Eau d'he gieu temp avuonda per ponderer  dumandas u lezchas.

Scolaras e scolars

n=60
Temp per ponderer

0%

25%

50%

75%

100%

- -/+ + ++

Scolaras e scolars

n=60

Per me d'eira il tempo da la lecziun bun.

Tempo da la lecziun

0%

25%

50%

75%

100%

- -/+ + ++

Plaun d'instrucziun 21 GR: Medias ed informatica 

  

Constataziun centrela 

 

Survista 

L'adöver da MI ill'instrucziun a Schlarigna d'eira poch 
visibel düraunt l'eivna da l'evaluaziun. 

La scoula da Schlarigna es munida cun üna bun'infrastructura 
MI (iPads e laptops, tevlas da paraid interactivas). Las magis-
tras e'ls magisters sun per granda part da l'avis d'avair las cum-
petenzas necessarias per savair druver ils apparats digitels. Pel 
team vegnan adüna darcho organisedas furmaziuns specificas 
internas. Üna persuna d'instrucziun es respunsabla pel support 
'First Level'. Eir il mneder spordscha maun impustüt cull'intro-
ducziun da la cloud OneDrive. Il support tecnic tres üna firma 
externa nu satisfa a la magistraglia. Perque as rechatta la 
scoula da Schlarigna in üna fasa da restructuraziun. La scoula 
prevezza in quist connex eir da surelavurer il concept MI. 

Düraunt l'eivna da l'evaluaziun haun las scolaras ed ils scolars 
gieu pochas occasiuns da druver medias digitelas. Eir da las 
valütaziuns dals iffaunts svess resorta üna tscherta melsgü-
rezza davart l'adöver reguler da medias digitelas. Ils adövers 
seguond ils quatter access dal model da SAMR as restrand-
schaivan pelpü sün l'access 'A' (Augmantaziun). Melgrô l'adöver 
rer da MI düraunt l'evaluaziun sun las persunas d'instrucziun ed 
il mneder persvas da ragiundscher ils böts d'imprender e las 
cumpetenzas dal PI21 GR.  

Las valütaziuns in reguard a l'adöver precaut da l'internet e da 
datas in scoula sun sparpagliedas. Il mneder exprima dubis 
davart la pratcha actuela cun protecziun da datas.  

 

 

 

Deblezza/fermezza da la scoula da Schlarigna 

- 
Medias digitelas per sustgnair l'imprender e'l lavurer nu 
sun gnidas druvedas suvenz ill'instrucziun visiteda. 

+ 
La scoula da Schlarigna dispuona d'üna bun'infrastruc-
tura MI. 

  

SeS (n=60)

Per l'inclegiantaivlezza da la constataziun centrela 

 

L'infrastructura MI in scoula a Schlarigna es buna. Tenor la magistraglia 
do que suvenz problems culla software e culla stabilited dal sistem e da 
la rait. Il support tecnic chi'd es gnieu surdo ad üna firma externa nu 
cuntainta. Our da quist motiv ho la scoula da Schlarigna incumbenzo a 
la firma IAE, chi dess accumpagner il process da restructuraziun a 
partir dal mais meg 2025. Üna persuna dal team garantescha il support 
'First Level' ed es eir previssa per absolver la furmaziun PICTS.  

Citat IGPI: "Nus vains avuonda urdegns. Il cumün ans sustegna eir in 
quist connex." 

Las persunas d'instrucziun haun s-chaffieu be pochas occasiuns da 
druver apparats digitels per sustgnair l'imprender ed il lavurer. In 67% 
da las lecziuns nu vainsa inscuntro üngün adöver da medias digitelas. 
Ils genituors conferman quist purtret, las scolaras ed ils scolars sun pü 
optimistics.  

Ün fil cotschen per l'adöver MI surour ils ciclus nun exista, be ils tools 
per programmer sun coordinos (Bee-Bot, Lego Spike, x-Logo). 

    

Ideel füss scha las persunas d'instrucziun planisessan l'adöver inten-
ziuno da MI uschè cha'ls quatter access da SAMR gnissan resguar-
dos in tuot ils rams, seguond il PI21 GR moduler. La bun'infrastructura 
existenta in scoula nun es gnida tratta a nüz sufficiaintamaing düraunt 
l'eivna da l'evaluaziun. 

La granda part da las scolaras e dals scolars indicha da savair cu as 
muvanter sgür i'l internet. Divers genituors nu paun valüter quist punct. 
Il mneder vezza il potenziel da svilup cha la scoula da Schlarigna ho 
culla pratcha da la protecziun da datas.    

Intervista cul MS: "Pel mumaint vaun las adressas da mail sur gmail." 

 

Dals discuors cullas persunas 
d'instrucziun esi resortieu cha las 
scolaras e'ls scolars saun druver 
ils apparats digitels sainza grand 
agüd. Seguond nossas observa-
ziuns saun las scolaras e'ls 
scolars in 5/6evla classa eir già 
scriver dret bain culla tastatura. 

  
 

 

  

n=60

Scolaras e scolars

Eau imprend in scoula püssas voutas l'eivna cul tablet / notebook 

/ computer.

Adöver reguler

0%

25%

50%

75%

100%

- -/+ + ++

Magistraglia

n=10

Las medias digitelas sustegnan intenziunedamaing l'imprender 

da las scolaras e dals scolars.

Adöver intenziuno

0%

25%

50%

75%

100%

- -/+ + ++

n=1

Eau sun cuntaint/-a cull'infrastructura digitela in nossa scoula 

(p.ex. hardware, software, rait).

Mainascoula
Infrastructura

0%

25%

50%

75%

100%

- -/+ + ++

n=1

In nossa scoula vainsa ün bun support tecnic.

Mainascoula
Support tecnic

0%

25%

50%

75%

100%

- -/+ + ++

Repartiziun da las situaziuns observedas cun adöver MI

Inspectorat da scoula

n=12

Taxaziun tenor model 
SAMR

0%

25%

50%

75%

100%

S A M R i.t.

La persuna d'instrucziun discuta adüna darcho cun nos figl/nossa 

figlia che ch'el/ella suos-cha fer i'l internet e che na.

Genituors

n=48
Tematiser reglas d'internet

0%

25%

50%

75%

100%

- -/+ + ++ n.v.

n=1

Nossa scoula tematisescha regulermaing la pratcha cun 

protecziun da datas, licenzas e drets d'autur/-a.

MainascoulaProtecziun da datas, 
drets, licenzas

0%

25%

50%

75%

100%

- -/+ + ++

Direcziun da scoula: Collavuraziun 

  

Constataziun centrela 

 

Survista 

La collavuraziun illa scoula da Schlarigna es per grand 
part buna. 

La collavuraziun interna in scoula a Schlarigna succeda da 
maniera pragmatica. Grazcha a lur grand'experienza coordine-
scha il team la gestiun e las üsaunzas üsitedas per granda part 
illa comunicaziun directa quotidiauna. Mincha mais ho lö üna 
tschanteda da team. Temas pedagogics nu vegnan actuelmaing 
discus in quist ravuogl. A singulas tschantedas es preschaint eir 
il cussagl da scoula. Impü do que eir il barat da las persunas 
d'instrucziun in scoulina, las tschantedas da preparaziun 
traunter pedagogas curativas e magister/magistra da classa e 
l'inscunter reguler traunter il mneder ed il president dal cussagl 
da scoula. 

La magistraglia es persvasa cha la collavuraziun interna hegia 
ün effet positiv sül imprender da las scolaras e dals scolars. 
Our'd vista da bgeras persunas d'instrucziun es la collavuraziun 
efficiainta. Na per tuot las persunas significha la collavuraziun 
actuela ün sustegn per l'instrucziun. 

Da las intervistas in gruppa esa resortieu cha la qualited da la 
collavuraziun nu vain auncha refletteda sistematicamaing.  

La scoula da Schlarigna salva ün barat reguler culla scoula da 
Samedan, p.ex. culla tschanteda da rimbomb 7evla classa – 
6evla classa, cun surdedas da classa da la scoula primara al   
s-chelin sec. l. Que es positiv per eviter interrupziuns illa 
cuntinuaziun scolastica da las scolaras e dals scolars chi vaun 
i'l s-chelin ot a Samedan.  

 

 

 

Deblezza/fermezza da la scoula da Schlarigna 

- 
Il nüz e l'esit da la collavuraziun nu vegnan auncha 
reflettos sapchaintamaing. 

+ 
La scoula da Schlarigna chüra üna buna collavuraziun 
natürela e survisibla. 

Per l'inclegiantaivlezza da la constataziun centrela 

 

Ün böt principel da la collavuraziun interna es da sustgnair la lavur 
quotidiauna d'instruir. Quist effet nu resorta per tuot las persunas 
d'instrucziun.  

Sper la collavuraziun interna chi cuntainta a las bgeras persunas 
d'instrucziun ed eir al mneder, ans dumandains nus scha nu fess sen 
da tschercher eir collavuraziuns pedagogicas cun scoulas chantunaisas 
(p.ex. ospitaziuns vicendaivlas, approfundimaints cumünaivels, 
tematicas da bilinguited, cumünaunzas d'imprender professiunelas). 

La collavuraziun interna in scoula es organiseda in möd simpel e 
pragmatic. Ella s'orientescha a böts cumünaivels, be il cussagl da 
scoula es in quist punct pü skeptic. Il mneder es da l'avis cha la 
collavuraziun interna saja fich efficiainta, la granda part da la magi-
straglia conferma quelo. 

    

Mincha mais ho lö üna tschanteda da team, adüna ün oter di per cha 
eir las persunas d'instrucziun cun pensums parziels as possan 
parteciper. Eir il barat traunter magister/magistra da classa e la 
pedagoga curativa es fix i'l chalender da scoula. Tschantedas pe-
dagogicas u da s-chelin nu sun previsas düraunt quist an da scoula. 

Tenor l'inspectorat vela la paina da ponderer da temp in temp la valur 
da la collavuraziun interna in scoula, eir scha que nu do grandas 
fluctuaziuns persunelas. Que nu capita auncha da maniera sapchainta. 
Tuot ils involvos conferman cha la reflexiun davart la qualited ed il nüz 
da la collavuraziun nu vain tratteda cun ota priorited. 

 

    
  

Magistraglia

n=10

La collavuraziun interna in scoula s'orientescha a böts 

cumünaivels.

Böts cumünaivels per la 
collavuraziun

0%

25%

50%

75%

100%

- -/+ + ++

Magistraglia

n=10

Nossa collavuraziun interna in scoula es efficiainta.

Collavuraziun efficiainta

0%

25%

50%

75%

100%

- -/+ + ++

Magistraglia

n=10

La collavuraziun interna in scoula am sustegna in mia instrucziun.

Collavuraziun chi 
sustegna

0%

25%

50%

75%

100%

- -/+ + ++

n=1

La collavuraziun interna in scoula sustegna a las persunas 

d'instrucziun in lur instrucziun.

MainascoulaCollavuraziun chi 
sustegna

0%

25%

50%

75%

100%

- -/+ + ++

Magistraglia

n=10

Per la collavuraziun in connex cull'instrucziun do que structuras 

fixas (temps e gruppas).  

Organiser la collavuraziun

0%

25%

50%

75%

100%

- -/+ + ++

Per la collavuraziun in connex cull'instrucziun do que structuras 

fixas (temps e gruppas).  

n=1

Mainascoula
Organiser la collavuraziun

0%

25%

50%

75%

100%

- -/+ + ++

n=10

Nus reflettains regulermaing la qualited da la collavuraziun 

interna in scoula. 

Magistraglia
Refletter la collavuraziun

0%

25%

50%

75%

100%

- -/+ + ++

Nus reflettains regulermaing la qualited da la collavuraziun 

interna in scoula.

n=5

Cussagl da scoula
Refletter la collavuraziun

0%

25%

50%

75%

100%

- -/+ + ++

Management da qualited intern: Promoziun da la sandet 

  

Constataziun centrela 

 

Survista 

La sensibilisaziun per la promoziun da la sandet es 
granda illa scoula da Schlarigna. 

Ün bun clima da lavur es ün factur important per la sandet da 
tuot las persunas pertuchedas. Il bun clima chi regna seguond 
ils involvos illa scoula da Schlarigna ho perque sgür üna 
bun'influenza sülla sandet psichica e sociela da tuot las persu-
nas partecipedas in scoula. 

Per las scolaras ed ils scolars metta la scoula a disposiziun 
diversas spüertas per promouver lur sandet corporela e sociela: 
p.ex. scoula in muvimaint, sport da sted e da l'inviern, üsaunzas 
da scoula e da vschinauncha, teater, nudritüra sauna. In cas da 
problems as drizzan ils iffaunts a las persunas d'instrucziun da 
classa, al mneder u a la lavurainta sociela. Eir sülla prevenziun 
da la sandet metta la scoula grand pais cun differentas occur-
renzas. 

Per las persunas d'instrucziun vzainsa il bun sustegn vicendai-
vel, las resursas fich generusas, il sustegn tres assistenza in 
classa, la lavurainta sociela e las bunas cundiziuns da lavur scu 
factuors essenziels chi promouvan la sandet. Giavüschs in 
connex cul urari vegnan scha pussibel eir resguardos. In cas da 
bsögn existan spüertas scu intervisiun ubain coaching.   

Il mneder indicha da dispuoner da resursas avuonda per piglier 
resguard sün sia sandet. 

 

 

 

 

Deblezza/fermezza da la scoula da Schlarigna 

- 
Melgrô la bun'infrastructura, las bunas cundiziuns da 
lavur e'l bun clima haun bgeras PI l'impreschiun cha que 
do memma pochas spüertas per promouver lur sandet. 

+ 
La scoula da Schlarigna promouva bain la sandet fisica e 
sociela da las scolaras e dals scolars.  

  

PI ( n=10)

Per l'inclegiantaivlezza da la constataziun centrela 

 

Il cussagl da scoula ed il mneder vezzan illas resursas generusas, illas 
classas pütöst pitschnas, illa dotaziun Pin, illa bun'infrastructura ed i'l 
sustegn vicendaivel dal team ün grand sustegn per las persunas 
d'instrucziun. Tuottüna exprima ün u l'oter magister/magistra resalvas 
davart spüertas da sustegn chi daun dis-charg. Il seguaint citat indicha 
eventuelas melinclettas in quist connex.     

Citat IGPI: "Vairamaing nu vainsa üngünas spüertas concretas." 

Las scolaras ed ils scolars, las persunas d'instrucziun, il mneder e'l 
cussagl da scoula as saintan in generel bain in scoula a Schlarigna. 
Ils genituors conferman la buna relaziun culla scoula segneda da 
stima e respet. Ün bun clima in scoula vela tenor divers stüdis davart 
la salutogenese scu factur essenziel per sustgnair la sandet da tuot 
las persunas involvedas. 

    

L'analisa da documainta demuossa cha la promoziun da la sandet 
vain resguardeda cun püssas occurrenzas i'l chalender da scoula. 
Differents posts externs pisseran per üna buna prevenziun da la 
sandet tals iffaunts (p.ex. Chili, Adebar, Zischtig.ch). Eir ils genituors 
sun da l'avis cha la sensibilisaziun per aspets da la sandet saja gran-
da in scoula a Schlarigna. 

La tematica 'piglier resguard süllas resursas persunelas' vain percepida 
differentamaing. Almain la quantited survisibla da las tschantedas nu 
stess strapatscher a las persunas d'instrucziun. 

Citat IGPI: "Giavüschs a reguard pensum, urari eui. as po comunicher, 
nu vegnan però adüna resguardos." 

    
 

  

Eau am saint bain in nossa scoula.

Magistraglia

n=10
Bainesser

0%

25%

50%

75%

100%

- -/+ + ++

La relaziun traunter scoula e genituors es segneda da stima e 

respet.

n=48

Genituors
Relaziun traunter pêr

0%

25%

50%

75%

100%

- -/+ + ++ n.v.

n=5

In cas da bsögn do que in nossa scoula spüertas da sustegn chi 

daun dis-charg a las persunas d'instrucziun.

Cussagl da scoula
Spüertas per PI

0%

25%

50%

75%

100%

- -/+ + ++

Magistraglia

n=10

In cas da bsögn do que in nossa scoula spüertas da sustegn 

chi'm dis-chargian.

Spüertas per PI

0%

25%

50%

75%

100%

- -/+ + ++

n=48

Genituors

In nossa scoula vegnan tematisos adüna darcho aspets da la 

promoziun da sandet.

Tematiser promoziun da 
la sandet

0%

25%

50%

75%

100%

- -/+ + ++ n.v.

n=1

Per cussagliaziun specifica (p.ex. prevenziun da violenza e vizis) 

consultainsa a persunas specialisedas externas.

MainascoulaPersunas specialisedas 
externas

0%

25%

50%

75%

100%

- -/+ + ++

n=1

In nossa scoula pigliainsa resguard süllas resursas persunelas.

Mainascoula
Adöver da resursas

0%

25%

50%

75%

100%

- -/+ + ++

Magistraglia

n=10

In nossa scoula pigliainsa resguard süllas resursas persunelas.

Adöver da resursas

0%

25%

75%

100%

- -/+ + ++

Indicaziuns da svilup 

 
Las indicaziuns da svilup notedas suotvart sun da resguarder 

scu champs da svilup pussibels our'd vista da l'inspectorat da 

scoula. Ellas servan in quist sen scu servezzan supplementer 

per üna discussiun intenziuneda e baseda sün datas pel viedi 

in direcziun d'ün svilup da scoula oriento a l'instrucziun. 

 

 Priorisaziun: La seguainta survista cun nossas indicaziuns da 

svilup pussibiltescha in ün prüm pass üna priorisaziun persunela. 

Quista po servir a la scoula per definer e realiser l'intenziun da 

svilup. 

 

 Priorited  Priorited 

 

Cultura e clima da scoula 

L'inspectorat da scoula arcumanda d'eruir ils 

motivs per las vuschs criticas davart il tratta-

maint da conflicts e la comunicaziun avierta.  

bassa media ota  

Medias ed informatica 

L'inspectorat da scoula arcumanda da regler las res-

punsabiliteds ed il support pedagogic-didactic. Scha la 

scoula ho l'intenziun da surelavurer il concept MI, schi 

po der il nouv 'Cumpass digitalited' buns impuls. 

bassa media ota 

 

Tscherner e tematiser il cuntgnieu 

L'inspectorat da scoula intimescha al team da 

manzuner auncha pü suvenz la relevanza dals 

cuntgnieus d'imprender. 

bassa media ota  

Collavuraziun 

L'inspectorat da scoula arcumanda da cultiver in-

avaunt üna collavuraziun efficiainta e pragmatica e da 

tschercher collavuraziuns pedagogicas cun otras 

scoulas. 

bassa media ota 

 

Activaziun cognitiva 

L'inspectorat da scoula arcumanda d'approfundir 

la valur d'üna reflexiun d'imprender intenziuneda 

e da prevair regulermaing sequenzas da meta-

reflexiun ill'instrucziun.  

bassa media ota  

Promoziun da la sandet 

L'inspectorat da scoula arcumanda a la scoula da 

Schlarigna da rester sensibla per dumandas da san-

det. 

bassa media ota 

 

Pratcha cun eterogenited 

L'inspectorat da scoula arcumanda al team da 

Schlarigna da trer a nüz las cumpetenzas e 

resursas da las pedagogas curativas a favur 

dals iffaunts cun bsögns speciels.  

bassa media ota  

Mia indicaziun da svilup persunela 
bassa media ota 

Da resultats a fats 

 
La seguainta illustraziun visualisescha il proceder zieva l'evaluaziun in chesa da scoula: 

 

Occurrenza da rapport 
 Tschanteda directiva  Approfundimaint  Infurmaziun als genituors 

 

Cussagl da scoula  

Mainascoula 

Persunas d'instrucziun  

Inspectorat da scoula 

  

Presidi cussagl da scoula 

Mainascoula 

Inspectorat da scoula 

  

Mainascoula 

Persunas d'instrucziun 

ev. Inspectorat da scoula 

  

Cussagl da scoula 

Mainascoula 

 

Occurrenza da rapport: L'inspectorat da scoula ho preschanto 

hoz il rapport d'evaluaziun da Sia scoula ed indicaziuns da svilup 

pussiblas. Eir üna survista da datas cumpletta es gnida surdeda 

a la scoula. 

Tschanteda directiva: Il/la mainascoula analisescha il rapport a 

la scoula e discuta ils prossems pass cun l'inspectorat. Eir la 

presidenta / il president dal cussagl da scoula piglia per regla part 

a la tschanteda directiva per purter aint ponderaziuns strategicas. 

Approfundimaint:  Las persunas invoutas a l'evaluaziun re-

flettan ils resultats dal rapport ed approfundeschan las datas e 

las constataziuns i'l ram dad üna tschanteda da team. La 

realisaziun dal approfundimaint suottasto a la/al mainascoula. 

Sün dumanda sustegna l'inspectorat da scoula activamaing a 

la/al mainascoula (princip da clamer). 

  

Infurmaziun als genituors: La direcziun da scoula infuorma in 

üna maniera adatteda als genituors invouts ill'evaluaziun davart 

ils resultats. Sün giavüsch vain la scoula sustgnida da l'inspec-

torat da scoula. 

Annunzcha e realisaziun da l'intenziun da svilup: La direcziun 

da scoula concepescha sün basa da quists documaints e se-

guond il proceder survart il process da la scoula per definer e 

creer l'intenziun da svilup. Zieva 10 eivnas finischa quista fasa 

cun inoltrer ün'intenziun da svilup a l'inspectorat, que a maun dal 

formuler d'annunzcha preparo. La realisaziun da l'intenziun da 

svilup dess esser üna part integrela da la planisaziun interna da 

püs ans (program da scoula) e dess contribuir al svilup da la 

scoula.  

Realisaziun e controlling: La scoula ho duos ans peida per 

realiser l'intenziun da svilup. Il process da realisaziun scu eir il 

nüz da l'intenziun da svilup our da la vista dals pertuchos vegnan 

controllos da l'inspectorat da scoula cun üna metoda standardi-

seda i'l ram dal controlling da l'intenziun da svilup. La scoula sur-

vain ün cuort rapport finel davart l'esit dal controlling. 

Reflexiun persunela  

 
L'inspectorat da scoula invida da refletter ils resultats da l'eva-

luaziun. Sias ponderaziuns fuorman la basa per l'approfundi-

maint cumünaivel düraunt üna tschanteda da team. Per la 

reflexiun sun pussibels ils seguaints access: 

 

Scoula: Aint il rapport da scoula sun da chatter ils resultats 

centrels cullas constataziuns e valütaziuns da l'inspectorat. Impü 

as chatta illa survista da datas tuot las datas evaluedas in Sia 

scoula. 

 

Instrucziun: Il fögl d'observaziun preschainta la valütaziun e'l 

rimbomb da Sia instrucziun fattas da l'inspectorat. 

Cumplementermaing a quist fögl survain El/Ella ün profil da la 

spüerta e dal nüz inua cha las scolaras e'ls scolars valüteschan 

lur egen deport da trer a nüz las spüertas. Aint illa survista da 

datas p. 10-11 chatta El/Ella il profil in fuorma resümeda e grafi-

ca da tuot las scolaras e dals scolars da Sia scoula. 
 

 Persunas consultedas: Illa survista da datas p. 5-14 vegnan 

preschantos tuot ils resultats da las consultaziuns da las scolaras 

e dals scolars, dals genituors, da las persunas d'instrucziun, da la 

mnedra u dal mneder e dal cussagl da scoula.  

 

Proceder: Ch'El/Ella nota Sias ponderaziuns in üna o tschella 

maniera chi Al/La serva. Dumandas da reflexiun pussiblas 

pudessan esser:  

 Che am conferma e che m'irritescha?  

 Inua vezzi fermezzas u deblezzas?  

 Che böts füssan radschunaivels per nossa scoula?  

 Che svilups ho fat tres nossa scoula düraunt ils ultims ans?  

 Che vainsa già ragiunt sch'eau sfögl ils rapports da las 

evaluaziuns precedaintas?  
 

 


